
GOUVÈNÈ CUOMO LANSE DEZYÈM FAZ NAN INISYATIV 100 MILYON DOLA 
REVITALIZASYON ANBA LAVIL LA 

 
Kolaborasyon Eta ak Konsèy Devlopman Ekonomik Rejyonal yo pou Revitalize 10 

Anba Lavil Ke Yo Chwazi nan Kominote yo Atravè New York 
 

Pwogram pou Envesti 100 Milyon Dola Adisyonèl epi Ajoute sou Premye Faz Ki 
Reyisi nan Prim DRI yo 

 
Yon Pati nan Apwòch Konpreyansif Gouvènè a pou Transfòme Kominote yo pou 

Vin Tounen Vwazinaj ki Dinamik epi Bay Bourad a Ekonomi Lokal yo 

 
Gouvènè Andrew M. Cuomo te lanse jodi a dezyèm faz nan Inisyativ Revitalizasyon 
Anba Lavil (Downtown Revitalization Initiative, DRI) ki reyisi an, ki se yon apwòch 
konpreyansif pou bay bourad a ekonomi lokal yo nan transfòme kominote yo pou vin 
tounen vwazinaj ki dinamik kote pwochèn jenerasyon Nouyòkè yo pral vle viv, travay epi 
elve yon fanmi. Nan dezyèm ane li an, pwogram lan pral envesti 100 milyon dola nan 10 
vwazinaj anba lavil adisyonèl atravè eta a. Chak grenn nan 10 Konsèy Devlopman 
Ekonomik Rejyonal (Regional Economic Development Council, REDC) yo nan Eta a 
pral chwazi yon anba lavil. REDC yo pral solisite aplikasyon pou anba lavil yo ki pare 
pou revitalizasyon epi ki gen potansyèl pou vin tounen leman ki ap atire redevlopman, 
biznis, kreyasyon travay, pi gwo divèsite ekonomik ak lojman, ak opòtinite. Yo dwe 
soumèt aplikasyon pou dezyèm faz lan apati 4 p.m. nan Mèkredi 14 Jen 2017. 
 
“Nouvèl konpetisyon Revitalizasyon Anba Lavil lan pral kontinye ajoute sou reyisit ke yo 
demontre nan Faz I an, ki ap pèmèt menm plis kominote atravè eta a pou rive atenn 
tout potansyèl yo”, se sa Gouvènè Cuomo te deklare. “Ak finansman sa, nou kapab 
bay 10 kominote pwogresis an plis opòtinite pou transfòme anba lavil yo pou vin tounen 
santral ekonomik dinamik yo pou moun ka viv, travay epi elve yon fanmi.” 
 
Nan premye ane DRI an, yo te bay 100 milyon dola a 10 kominote -- yonn nan chak 
rejyon ki nonmen pa Konsèy Devlopman Ekonomik Rejyonal li an, pou idantifye epi 
reyalize pwojè yo ki pral revitalize anba lavil yo. Kominote sa yo konplete plan 
envestisman estratejik yo nan mwa Mas ane sa ak asistans ekspè eta ak ekstèn yo. 
Pwojè kle yo pral vanse apati itilizasyon finansman DRI an nan mwa ki ap vini yo. 
 
Sekretè Eta New York lan Rossana Rosado pral dirije dènye efò a ak yon ekip ekspè ak 
planifikatè sektè prive yo ki soti nan Depatman Eta New York (New York Department of 



State), ak sipò ki soti nan Divizyon Renouvèlman Kominote ak Kay yo (Division of 
Homes and Community Renewal, HCR) ansanm ak lòt ajans eta yo. Eta a pral asiste 
minisipalite ke yo chwazi yo nan konstwi plan envestisman estratejik yo epi idantifye 
pwojè transfòmatif ki konsistan yo ak objektif inisyativ lan yo. 
 
Howard Zemsky, ki se Prezidan, Direktè Egzekitif Jeneral ak Komisè Empire State 
Development, te deklare, “Nan travay an kolaborasyon pou ka revitalize anba lavil yo 
sa se yon etap fondamantal nan apwòch nou an pou devlopman ekonomik ak angajman 
Gouvènè a pou envesti yon lòt 100 milyon dola atravè eta a ki pral pote gwo rekonpans 
pou New York. Ane pase, Inisyativ Revitalizasyon Anba Lavil lan te yon gwo siksè epi 
dezyèm faz sa pral ede menm plis kominote kreye anba lavil ki dinamik kote moun ka 
mache, ki se yon leman pou jèn moun ki byen edike yo ak biznis inovatif yo ki ap 
ranfòse epi divèsifye ekonomi lokal yo.” 
 
Sekretè Eta a Rossana Rosado te deklare, “Pwogram sa te ekstrèmman byen 
aksepte ane pase, ak 123 kominote ki ap rivalize pou yon chwa DRI. Nou espere travay 
ansanm ak 10 kominote adisyonèl ki nonmen pa Konsèy Rejyonal yo ane sa pou kapab 
idantifye envestisman estratejik yo pou anba lavil yo ki pral ede atire nouvo ti biznis ki 
ap devlope yo, amelyore eksperyans vizitè a, epi atire plis abitan nan anba lavil.” 
 
RuthAnne Visnauskas, ki se Komisè Divizyon Renouvèlman Kominote ak Kay Eta 
New York, te deklare, “Inisyativ Revitalizasyon Anba Lavil revolisyonè eta a bay 
minisipalite ak ajans gouvènman yo yon sans komen kreyatif, ak mwayen efikas pou 
konbine diferan efò devlopman ekonomik yo an yon plan kowesif. Apwòch Gouvènè 
Cuomo a anrasinen nan reyalite ke DRI li se esansyèlman yon efò bazik ki baze nan 
kominote a. Yo konnen pi byen sa ke yo bezwen pou kapab reyalize objektif yo ak ki 
resous ke yo ka rakòde pou jwenn pi bon rezilta. Nou konnen ke gras a modèl olistik sa, 
abitan yo pral benefisye de bon jan kalite lojman miltifonksyon ke HCR finanse, epi 
pwomouvwa sante, kwasans ak vitalite anba lavil kounye a ak nan fiti.” 
 
Pou dezyèm faz lan, chak Konsèy Rejyonal pral konsidere ywit kritè pou chwazi kadida 
li an: 

 Anba lavil lan ta dwe konpak, ak limitasyon ki byen defini; 
 Minisipalite an, oswa zòn kaptaj anba lavil lan, tra dwe gen yon dimansyon ki 

sifizan pou kapab sipòte yon anba lavil dinamik pandan tout ane an. 
 Anba lavil la ka kapitalize sou envestisman prive ak piblik fiti oswa anvan yo ki 

nan vwazinaj la ak zòn ki alantou yo; 
 Ta dwe gen yon ogmantasyon nan kantite pòs travay resan oswa ki iminan, oswa 

ki tou pre anba lavil la ki ka atire travayè yo nan anba lavil, sipòte redevlopman 
epi fè kwasans dirab; 

 Anba lavil la dwe se yon kominote ki vivab epi atiran pou divès popilasyon tout laj 
yo, ki enkli abitan aktyèl, travayè ki talantye ak milenyè yo. 

 Minisipalite an ta dwe deja ap resevwa oswa posede kapasite pou kreye epi 
reyalize politik yo ki ap ogmante vivabilite ak kalite lavi, ki enkli itilizasyon bank 
tèren lokal yo, kòd repatisyon zòn modèn yo ak estanda pakin yo, konplete plan 
lari yo, pwojè efikasite enèjetik yo, travay vèt yo, ak devlopman ki oryante nan 
transpò; 



 Minisipalite an ta dwe mennen yon pwosesis angajman kominotè ki djanm epi 
elaji ki ap abouti an yon vizyon pou revitalizasyon anba lavil ak yon lis preliminè 
pwojè ak inisyativ ki kapab enkli nan yon plan envestisman estratejik DRI; epi 

 Minisipalite an te idantifye pwojè transfòmatif yo ki pral pare pou reyalizasyon ak 
yon enfizyon finansman DRI yo nan premye nan de ane yo. 

Yon fwa ke yo fin seleksyone 10 kominote DRI yo, pwosesis devlopman Plan 
Envestisman Estratejik DRI an pral kòmanse. Yon Komite Planifikasyon Lokal (Local 
Planning Committee), ki te nonmen pa Sekretè Eta a an kowòdinasyon ak lidè kominotè 
yo, li pral travay ak ekip konsiltan an, planifikatè eta yo, ak reprezantan minisipal kle yo 
pou kapab gide epi dirije etablisman yon vizyon ki baze sou kominote an pou 
revitalizasyon anba lavil ak devlopman yon Plan Envestisman Estratejik. Plan 
envestisman estratejik yo pral egzamine atou ak opòtinite lokal yo, epi idantifye pwojè 
devlopman ekonomik, transpò, lojman, ak kominote yo ki aliye ak vizyon kominote a 
pou anba lavil la, ki pare pou reyalizasyon, epi ki ka favorize epi elaji sou envestisman 
10 milyon dola eta a. Plan yo ap konplete nan kòmansman ane 2018. 
 
Yo pral anonse pwojè ke yo chwazi pou finansman nan premye faz DRI an pi ta ane sa. 
 
10 venkè pou premye faz Inisyativ Revitalizasyon Anba Lavil yo te: 

 Vil Jamestown ki nan Rejyon Lwès New York 
 Vil Geneva ki nan Finger Lakes 
 Vil Elmira ki nan Southern Tier 
 Vil Oswego ki nan New York Santral 
 Vil Oneonta ki nan Mohawk Valley 
 Vil Plattsburgh ki nan North Country 
 Vil Glens Falls ki nan Rejyon Kapital 
 Vil Middletown ki nan Mid-Hudson 
 Jamaica ki nan Awondisman Queens ki nan Vil New York 
 Vil Westbury ki nan Long Island 

Pou kapab revize enfòmasyon sou pwogram yo, atribi ke yo vle pou anba lavil ki 
nonmen pou patisipasyon yo, epi pou kapab aplike, tanpri ale sou 
https://regionalcouncils.ny.gov/. 

